
Informacion për persona që 
kërkojnë ribashkim familjar në 
Norvegji 
 
Shpëngulja në një shtet të ri jep 
mundësi të reja dhe ballafaqime me 
rrethana të panjohura. Është e 
rëndësishme që të grumbullohen 
njohuritë mbi vendin e ri  për të 
siguruar një jetë sa më të mirë. 
Mjerisht, ka njerëz që përfundojnë në 
situata të vështira pas vendosjes në 
Norvegji. Në raste të këtilla është e 
rëndësishme që të dihet si duhet 
vepruar. Ky informacion shtron disa 
probleme që mund të jenë aktuale për 
ata që vendosen në Norvegji. 
 
Ligjet 
Ligjet e Norvegjisë vlejnë për të gjithë që 
qëndrojnë në Norvegji. 
Në qoftë se ka mospajtim në mes të 
ligjeve fetare dhe të ligjeve norvegjeze, 
vlen gjithmonë ligji norvegjez. Barazia e 
gruas me burrin është një parim themelor 
në Norvegji, që reflektohet në ligjin 
norvegjez. Gratë dhe burrat kanë të 
drejta të barabarta në mundësitë e 
shkollimit, të punës, dhe të zhvillimit 
kulturor dhe profesjonal. Diskriminimi 
për shkaqe fetare, të përkatësisë etnike 
ose të gjinisë është i ndaluar. 
 
Martesë 
Martesa me shumë gra (poligamia) është 
e ndaluar. 
Është e ndaluar martesa me më shumë se 
një person. Martesa me më shumë se një 
person mund të dënohet me burg. Në 
qoftë se martesa me më se një person 
është bërë jashtë Norvegjisë, vetëm një 
nga bashkëshortët ka të drejtën e 
ribashkimit familjar. 
 
 

 
 
 
 
Sipas ligjit norvegjez, bashkëshortët 
kanë detyrimin e mbajtjes së njëri tjetrit  
dhe të fëmijëve tyre. Bashkëshortët kanë 
edhe detyrimin e dhënies së informatave 
të ndërsjellta, për të vlerësuar gjendjen  
ekonomike të familjes. 
 
Martesë me detyrim 
Në Norvegji pranohet vetëm martesa 
vullnetare. Martesa nën trysni 
ndëshkohet. 
Një marrëveshje për martesë e bërë nga 
prindërit ose të rritur tjerë në emrin e 
fëmijëve më të rinj se 18 vjeç nuk është 
e detyrueshme në Norvegji. Ai/ajo që 
detyron një person tjetër ose ushtron 
trysni që të martohet, mund të 
ndëshkohet me burg. Martesa të bërë me 
detyrim nuk pranohen si bazë për 
ribashkim familjar. 
 
Shkurorëzim 
Gratë dhe burrat kanë të drejta të 
barabarta në lidhje me shkurorëzimin. 
Rregullat e shkurorëzimit në Norvegji 
nuk diskriminojnë për shkaqe të seksit, 
të grupit etnik ose të fesë, as për sa i 
përket të drejtës së shkurorëzimit, as 
përsa i përket llogarisë ekonomike pas 
ndarjes. 
 
Njohja e shkurorëzimit të bërë në  
Norvegji    
nga një shtet tjetër, varet nga ligjet 
kombëtare të secilit shtet. Rregullat për 
përkujdesjen ditore dhe për përgjegjësinë 
ndaj fëmijëve pas shkurorëzimit janë të 
njejta për të dy bashkëshortët. 
 
 
 



 

Fëmijtë 
Fëmijtë kanë të drejtat e veta në 
Norvegji 
Sipas ligjit norvegjez, personat nën 
moshën 18 vjeçare konsiderohen si 
fëmijë. Çdo fëmijë ka të drejta të 
pavarura juridike, dhe ka të drejtë që të 
ketë  përkujdesje të nevojshme nga 
prindërit. Fëmijtë kanë të drejtën dhe 
detyrën e shkollimit prej moshës gjashtë 
vjeç e deri sa të kenë përfunduar klasën e 
dhjetë. Është detyra e prindërve që të 
kujdesen që fëmijtë të shkojnë në 
shkollë. 
 
Autoritetet do të marrin masa në raste 
kur fëmijtë jetojnë në rrethana që mund 
ta dëmtojnë shëndetin ose zhvillimin e 
tyre. Është i ndaluar ndëshkimi fizik i 
fëmijëve. Për shembull, është e ndaluar 
rrahja e fëmijëve. 
 
Dhunë 
Çdo person që përjeton dhunë ka të 
drejtë të marrë ndihmë nga autoritetet 
norvegjeze. Kjo vlen edhe për rastet e 
dhunës nga anëtarë të familjes. 
Dhuna brenda familjes ndëshkohet në 
Norvegji dhe policia i kushton rëndësi 
hetimit dhe ndëshkimit ligjor të kësaj 
dhunës. Përveç dhunës fizike dhe 

psiqike, në Norvegji konsiderohen si 
dhunë 
edhe kërcënime, detyrime, si dhe 
mungesa e përkujdesjes. Ata që përdorin 
dhunë, edhe kundër bashkëshortit/ës ose 
fëmijëve, mund të denohen me deri më 8 
vjet burg. Dhuna kundër anëtarëve të 
familjes mund të ketë si pasojë dënim 
më të rreptë se dhunë tjetër.  
 
Gratë që marrin leje qëndrimi në 
Norvegji bazuar në ribashkim familjar 
me bashkëshortin ose me  bashkëjetuesin 
mund të kërkojnë leje qëndrimi për vete 
në qoftë se përjetojnë raste keqtrajtimi 
fizik ose psiqik. Kjo vlen edhe në qoftë 
se nuk jetojnë më bashkë me burrin. 
 
Zakonisht mund të kërkohet leja e 
vendosjes pas një qëndrimi trevjeçar në 
shtetin, bazuar në ribashkimin familjar. 
 
Në raste akute të dhunës kontaktoni 
policinë në numrin 112 për ndihmë. 
Gratë që janë të kërcënuara në ndonjë 
mënyrë mund të kontaktojnë edhe 
qëndrat e krizës. Qëndrat e krizës i 
ofrojnë mbrojtje dhe ndihmë grave të 
keqtrajtuara.  
 

 
 
Informacione të dobishme 
Vizë 
Norvegjia merr pjesë në bashkëpunimin 
Shengen. Vizë për vizitë në një shtet të 
marrëveshjes së Shengenit jepet me 
parakushtin që kërkuesi largohet nga 
zona e Shengenit para se të dalë afati i 
periudhës së vizës. Në qoftë se rrini në 
Norvegji më gjatë se periudha e vizës, 
mund të dëboheni nga shteti. Kjo mund 
të shkaktojë edhe probleme më vonë, me  
rastin e një kërkese për vizë për qëndrim. 

 
 
 
 
Viza për vizitë nuk jep mundësi që të 
punoni në Norvegji. Stacionet 
norvegjeze për punë të jashtme mund të 
japin informacion më të gjërë mbi vizën. 
 
Leje pune dhe leje qëndrimi 
Mund të kërkoni leje pune dhe qëndrimi 
pranë stacioneve norvegjeze për punë të 
jashtme. Në qoftë se keni arsimim 
profesjonal më të gjatë se tre vite 

përsipër shkollës fillore mund të kërkoni 
leje pune si specialist. 
 
Leja për punë ose për qëndrim në 
Norvegji duhet të përtëritet zakonisht 
çdo vit. Mund të kërkoni leje vendosjeje 
pas tre viteve. 
 
Leja e vendosjes nuk ka kufizim kohor 
dhe kështu nuk ka nevojë që të përtëritet. 
Stacioni i punës së jashtme mund të japë 
informacion më të gjërë.  Shikoni edhe 
www.udi.no
 
Në Norvegji 
Disa komune kanë udhëzues (shoqërues) 
për refugjatët. Një udhëzues i këtillë 
është një person që i ndihmon 
vullnetarisht imigrantët dhe refugjatët 
me këshilla praktike dhe me udhëzime. 
 
Përmes udhëzuesve të refugjatëve mund 
të njoftoheni më mirë me shoqërinë 
lokale dhe me shoqërinë norvegjeze. 
Sistemi është falas. Kontaktoni komunën 
për informacion mbi 
udhëzuesit/shoqëruesit për refugjatë. 
 
Shumica e komuneve u ofron 
imigrantëve mësime të gjuhës 
norvegjeze. Kontaktoni komunën për më 
shumë informacjon. 
 
 
 
 
 
 
 
 
 
 
 
 
 
 

Informacione për kontakt 
• Ndihmë vetjake për refugjatë 

www.seif.no 
• Kryqi i Kuq në Oslo jep ndihmë 

dhe këshilla mbi martesa me 
detyrim. Telefon 815 55201 
(orar: prej orës 09 deri më orën 
18.) 

• Në www.krisesenter.com gjeni 
adresën dhe numrin e telefonit të 
gjithë qendrave të krizës në 
Norvegji. 

• Aetat Ju ndihmon të gjeni punë 
 Kontaktoni Aetatin në vendin ku 

banoni ose në www.aetat.no
• Drejtoria për të Huajt (UDI):  

  23 35 15 00 – www.udi.no  
• Policia: 02800 
• Situata të gjendjes urgjente: 
 Zjarr:           telefon 110 
 Polici:          telefon 112  
 Ambulancë: telefon 113 

